
	1. Նկատի ունենալով ՀՀ կառավարության պահուստային ֆոնդի ծանրաբեռնվածությունն արդեն իսկ ստանձնած խոշոր ծախսային պարտավորություններով և հաշվի առնելով կանխատեսվող հավելյալ ծախսային կարիքներն, առաջարկում ենք մրցանակային ֆոնդի գումարների հատկացման հարցին անդրադառնալ առաջիկա 2027թ-ի բյուջետային գործընթացի շրջանակներում՝ համապատասխան հայտի առկայության պայմաններում:
Միաժամանակ առաջարկում ենք Նախագծի տեղեկանք-հիմնավորման մեջ անդրադարձ կատարել այն հանգամանքին, թե ինչով է պայմանավորված Նախագծով ներկայացված ծախսը 2026թ-ի բյուջետային գործընթացի շրջանակում չքննարկելու և ՀՀ 2026թ-ի պետական բյուջեի լրացուցիչ ծախսերի առաջնահերթությունների ցանկն արտացոլող N 6 հավելվածում ընդգրկելու վերաբերյալ առաջարկ չներկայացնելու մոտեցումը:

	1. Ընդունվել է:
Նախագծում կատարվել է համապատասխան փոփոխություն՝ նվազեցումը կատարվել է 1103 ծրագրի 21001 միջոցառման ՀՀ Լոռու մարզի Ստեփանավան համայնքի Աշոտաբերդ թսաղամասի կառուցմանը հատկացված գումարներից։

	2. Նախագծի տեղեկանք-հիմնավորման մեջ նշվում է, որ Ներդրումային ծրագրի միջազգային երկփուլ մրցույթի (արտերկրյա և տեղացի անդամների մասնակցություն) արդյունքներով առաջին տեղ զբաղեցնող աշխատանք չի գնահատվել, երկրորդ տեղ զբաղեցրել են 2 աշխատանք, իսկ երրորդ տեղ՝ մեկ աշխատանք։
Նշվածով պայմանավորված առաջարկում ենք Նախագծի տեղեկանք-հիմնավորման մեջ նաև բացահայտել վերը նշված աշխատանքների միջանկյալ արդյունքները՝ արդյոք մրցանակային տեղ զբաղեցրած աշխատանքներն ունեցել են կիրառական նշանակություն, ինչ փուլում է գտնվում և ինչ աշխատանքներ են տարվում Ներդրումային ծրագրի մեկնարկի ուղղությամբ: Հարցադրումը պայմանավորված է նաև այն հանգամանքով, որ Ներդրումային ծրագիրը, կարծում ենք, ենթակա է մշակման և քննարկման ՀՀ կառավարության 09.02.2023թ-ի «Հանրային ներդրումային ծրագրերի վերհանման, մշակման, գնահատման և առաջնահերթությունների որոշման կարգը հաստատելու մասին» N 175-Ն որոշմամբ հաստատված դրույթների շրջանակում:

	2. Ընդունվել է : 
Նախագծի հիմնավորումը լրամշակվել է։

	3. Նախագծի հետագա հնարավոր քննարկումների արդյունքներով ՀՀ կառավարության կողմից գումարի հատկացումն առաջնահերթ դիտարկվելու դեպքում, առաջարկում ենք.
	ա/ ՀՀ 2026թ-ի պետական բյուջեով նախատեսված Կոմիտեի ընդհանուր հատկացումներից նույն չափի գումար ուղղել ՀՀ կառավարության պահուստային ֆոնդ, քանի որ ՀՀ կառավարության պահուստային ֆոնդի միջոցները ծանրաբեռնված են արդեն իսկ ստանձնած խոշոր ծախսային պարտավորություններով,
բ/ միջոցները նախատեսել «1103» ծրագրի նոր՝ «11012. Զարգացման ներդրումային ծրագրի համակարգում» միջոցառման ներքո, համապատասխան նկարագրությամբ (առաջարկում ենք միջոցառման «Կոնդ թաղամասի զարգացման ներդրումային ծրագրի համակարգում» անվանումը խմբագրել ընդհանրական նկարագրությամբ, հետագայում այլ ծրագրեր դիտարկելու նկատառումներից ելնելով), քանի որ համակարգում «11003» դասիչով միջոցառում առկա է (11003. Քաղաքաշինական ծրագրային, միկրոռեգիոնալ մակարդակի համակցված տարածական պլանավորման փաստաթղթերի մշակում),
գ/ վերանայել հատկացվող գումարի բյուջետային ծախսերի տնտեսագիտական դասակարգման «Պարգևատրումներ, դրամական խրախուսումներ և հատուկ վճարներ» հոդվածը` կախված մրցանակային տեղ զբաղեցրած անձանց կարգավիճակից,
դ/ նախագծի NN 9 և 9.1 հավելվածներում միջոցառման արդյունքային (կատարողական) ոչ ֆինանսական ցուցանիշների փոփոխություններն արտացոլող աղյուսակում ներկայացնել այն վայրը/ծածկույթը, որի հետ կապվում է ծախսը,
ե/ որպես ավելորդ դրույթ, Նախագծից հանել 2-րդ կետը (ընդ որում այդ կետում նշված «կազմակերպական աշխատանքներն իրականացնելու նպատակով» արտահայտությունը չի համապատասխանում նախագծի բովանդակությանը, քանի որ նախագծի նպատակը  մրցանակային ֆոնդի գումարի հատկացումն է): 

	3. Ընդունվել է : 
Նախագծում կատարվել է համապատասխան փոփոխություն։



